
(Fógraí)

NÓSANNA IMEACHTA RIARACHÁIN

AN FORAS EORPACH CHUN DÁLAÍ MAIREACHTÁLA
AGUS OIBRE A FHEABHSÚ

FÓGRA COMÓRTAIS OSCAILTE: BAINISTEOIR TAIGHDE – SAINEOLAÍ RÉAMHAISNÉISE

Tagairt: EF/TA/07/02

(2007/C 68 A/01)

Comhlacht uathrialach is ea an Foras Eorpach chun Dálaí Maireachtála agus Oibre a Fheabhsú, suite i mBaile
Átha Cliath, comhlacht a bunaíodh de bharr rialacháin de chuid Chomhairle Airí na gComhphobal Eorpach.
Tá an Foras Eorpach ag eagrú comórtais oscailte chun folúntas a líonadh agus chun painéal a chruthú d’earcú:

Bainisteoir taighde – saineolaí réamhaisnéise

(fear nó bean)

Is fostóir comhdheiseanna é an Foras.

Moltar d’iarratasóirí aire mhaith a thabhairt don fhógra comórtais agus gan ach an fhoirm iarratais oifigiúil a
úsáid.

I. DUALGAIS

Tabharfaidh an Bainisteoir Taighde – Saineolaí Réamhaisnéise tuairiscí do Chomhordaitheoir An Lárionaid
Faireacháin Eorpaigh ar Athrú agus is í an phríomhfhreagracht a bheidh air/uirthi ná modhanna réamhaisnéise
agus modhanna taighde eile a bhaineann leis an todhchaí a fhorbairt i gcás fostaíochta, forbairt tionsclaíochta
agus coinníollacha oibre agus maireachtála san Eoraip.

Is iad na príomhdhualgais a bheidh ar an té a cheapfar ná:

— réamhaisnéis agus modhanna taighde eile a bhaineann leis an todhchaí a fhorbairt agus a chur i
bhfeidhm,

— cur chuige cruthaitheach a bheith aige/aici maidirle pleanáil nuálaíoch don todhchaí/príomhchúiseanna
na n-athruithe arbh fhéidir leo tionchar a bheith acu ar fhorbairt na hEorpa amach anseo a aithint/
iniúchadh a dhéanamh ar smaointe, aislingí agus bearta maidir le saol malartach fadtéarmach sa todhchaí
trí leas a bhaint as anailís agus critic nuálaíoch idirdhisciplíneach,

— staidéar, suirbhéanna, obair fhoilseacháin agus tionscadail eile a leagan amach le haghaidh institiúidí
taighde agus saineolaithe aonair sna Ballstáit, agus comhordú agus bainistiú a dhéanamh ar an obair seo
ó cheann ceann na hEorpa,

— leas a bhaint as torthaí agus aon fhaisnéis eile a bheadh tábhachtach d’institiúidí an Aontais Eorpaigh, do
na comhpháirtithe sóisialta agus na mBallstát agus ullmhúcháin a dhéanamh lena scaipeadh,

— díospóireachtaí a spreagadh, ábhair a chur i láthair agus seimineáir mhóra, ceardlanna agus cruinnithe
eile a eagrú agus reáchtáil,

— caidreamh agus cumarsáid a bheith aige/aici le hoifigigh shinsearacha an Aontais Eorpaigh agus na
mBallstát, agus le hionadaithe na gcomhpháirtithe sóisialta agus dreamanna eile san Aontas.

— Féadfar dualgais eile a thabhairt don té seo freisin.

II. COINNÍOLLACHA IONTRÁLA

Féadfaidh aon iarratasóir a shásaíonn na coinníollacha seo a leanas roimh an spriocdháta cur isteach ar an
bpost seo:

A. COINNÍOLLACHA GINEARÁLTA

— Ní mór duit a bheith i do shaoránach de cheann de Bhallstáit an Aontais Eorpaigh.

— Caithfidh tú a bheith i dteideal gach ceart a bheith agat mar shaoránach.

— Caithfidh aon dualgas dlíthiúil a bhí ort maidir le seirbhís mhíleata a bheith comhlíonta agat.

— Caithfidh tú a bheith in ann teistiméireachtaí carachtair a sholáthar a deir gur duine oiriúnach tú
chun na dualgais a shainítear a chomhlíonadh.

B. COINNÍOLLACHA SPEISIALTA

1. Taithí ghairmiúil agus cáilíochtaí riachtanacha:

— céim ollscoile san eolaíocht, san eacnamaíocht nó san innealtóireacht,

— saineolas ar a lán ábhar mar shamhaltú matamaiticiúil, réamhaisnéis, réamhfhéachaint,
todhcheolaíocht, tógáil cnámha scéil, staitisticí, eacnamaíocht, straitéisí gnó agus bainistiú gnó,

— taithí ghairmiúil sé bliana ar a laghad ar obair dhian i gceann amháin nó níos mó de na réimsí
seo a leanas:

— réamhaisnéis nó samhaltú eacnaiméadrach sa saol acadúil nó i seirbhís phoiblí,

— staidéar ar eacnamaíocht, cúrsaí gnó nó fostaíochta dírithe ar an todhchaí,

— pleanáil straitéiseach gnó,

— taithí bunaithe ar obair idirnáisiúnta nó ar chomhoibriú ar thaighde,

— eolas faoi institiúidí agus eagraíochtaí Eorpacha agus faoi bheartas sóisialta an AE,

— cumas cumarsáide den scoth i scríbhinn nó ó bhéal,

— cumas maith bainistithe tionscadal,

— tuiscint mhaith ar mhodheolaíocht taighde agus taithí ar thaighde a dhéanamh,

— tuiscint mhaith ar staitisticí agus ar mhodhanna taighde chainníochtúil,

— eolas maith ar MS Office agus taithí ar bheith a úsáid agus an-eolas ar Excel agus taithí mhaith
ar bhainistíocht bunachar sonraí.

2. Eolas ar theangacha

Ní mór eolas den scoth a bheith agat ar cheann de theangacha oifigiúla an Aontais Eorpaigh agus
eolas sásúil ar theanga eile de chuid an Aontais, lena n-áirítear eolas den scoth ar Bhéarla ós é sin
príomhtheanga an Fhorais.

Ní mór duit a chruthú go sásaíonn tú na coinníollacha iontrála trí na cáipéisí cuí a sholáthar (cóipeanna de
theastais, teistiméireachtaí na n-údarás ollscoile, fostóirí, srl.).

Ní amháin go mbeidh na riachtanais thuasluaite ag teastáil ach má éiríonn leat an post a fháil beifear ag súil go
bhfuil an cumas samhlaíochta ionat claonta a shamhlú sa todhchaí, tús a chur as do chonlán féil le forbairt
faisnéise agus saineolais a bheidh riachtanach le feidhmiú i gceart, agus fanacht cothrom leis na forbairtí is
déanaí ó thaobh beartas, gníomhaithe agus eagraíochtaí. Glacfaidh tú le cur chuige cruthaitheach straitéiseach
maidir le do chuid oibre agus le réiteach fadhbanna. Beidh tú i do bhall d’fhoireann is ní chuirfidh sé as duit an
obair a bhainistiú ar bhealach eagraithe struchtúrtha. Beidh taithí agat ar dhaoine a spreagadh agus glacfaidh tú
ceannas chugat féin agus déanfaidh tú cinntí nuair is gá sin. Beidh tú in ann smaointe agus coincheapa a chur
in iúl go héasca soiléir i scríbhinn agus ó bhéal do do chomhghleacaithe, agus do pháirtithe leasmhara agus
lucht éisteachta an Fhorais.

III. EAGRÚ AN CHOMÓRTAIS

Déanfar na foirmeacha iarratais a scrúdú sa chomórtas seo agus ansin déanfar na hiarratasóirí a chuirfear ar
ghearrliosta a thástáil agus a chur faoi agallamh.

A. INIÚCHADH NA nIARRATAS

1. Déanfar liosta de na hiarratasóirí sin a chuir isteach iarratais (ar na foirmeacha iarratais oifigiúla
agus a chuir sa phost iad roimh an spriocdháta sainithe – féach Cuid V) agus a shásaíonn na
coinníollacha ginearálta atá leagtha síos i gCuid II.A. Cuirfear an liosta sin mar aon leis na
foirmeacha iarratais ar aghaidh chuig an gCoiste Roghnaithe. Iarrtar ar na hiarratasóirí (mar
chabhair le riaradh na n-iarratas) litir a chur lena n-iarratais faoi na rudaí a spreagann iad le cur
isteach ar an bpost mar aon le curriculum vitae agus iad araon as Béarla.

2. Scrúdóidh an Coiste Roghnaithe na hiarratais agus déanfaidh siad gearrliosta de na hiarratasóirí sin
a shásaíonn na coinníollacha speisialta atá leagtha síos i gCuid II.B.

Beidh an cinneadh seo bunaithe go hiomlán ar an bhfaisnéis a thabharfar ar na foirmeacha iarratais
agus sna cáipéisí tacaíochta. I gcás na n-iarratasóirí sin nach sásaíonn na coinníollacha riachtanacha
iontrála atá i gCuid II nó nach gcuireann na cáipéisí faisnéise bainteacha ar fáil mar thacaíocht lena
n-iarratais roimh an spriocdháta, bainfear a n-ainmneacha den liosta ag an bpointe seo. Ní ghlacfar
le curriculum vitae mar cháipéis tacaíochta.

Tabharfar cuireadh d’fhormhór na n-iarratasóirí teacht chun tástálacha agus chun agallamh (nó
agallaimh) leis an gCoiste Roghnaithe. Beidh ar na hiarratasóirí scrúduithe scríofa a dhéanamh sa
Bhéarla (nó sa dara theanga atá acu más Béarla a dteanga dhúchais) agus ar eolas faoin Aontais
Eorpach agus ar staidéar cáis oiriúnaigh. Má theipeann ar iarratasóir an marc cáilithe a bhaint
amach in aon cheann de na teisteanna ní chuirfear é/í san áireamh don chomórtas a thuilleadh.

3. Faisnéis d'iarratasóirí

Cuirfear in iúl do na hiarratasóirí ag deireadh gach céime céard iad na cinntí a rinneadh fúthu.

B. PAINÉAL

Cumfaidh an foras painéal d’iarratasóirí oiriúnacha.

Féadfar leas a bhaint as an bpinéal chun daoine a earcú má bhíonn folúntais bhreise ann. Beidh an painéal
bailí ar fheadh tréimhse dhá bhliain ó spriocdháta an chomórtais seo agus féadfar cur leis an bhfad seo.
Cuirfear aon síneadh ama in iúl do na hiarratasóirí ar éirigh leo.

IV. COINNÍOLLACHA FOSTAÍOCHTA

Catagóir agus grád

Earcófar an t-iarratasóir a n-éireoidh leis/léi go Grúpa Feidhme AD, Grád 7.

Ionad fostaíochta

Baile Átha Cliath, Éire. Beidh ar an té a cheapfar cónaí laistigh d’achar réasúnta ó oifigí an Fhorais.

Luach saothair

Íocfar buntuarastal míosúil a bheidh idir ráta Grúpa Feidhme AD, Grád 7, céim 1, agus ráta Grúpa Feidhme
AD, Grád 7, céim 2 den tábla tuarastail faoi Alt 66 de Rialacháin na Foirne um Oifigigh na gComhphobal
Eorpach agus braithfidh an méid ar oiliúint agus ar thaithí ghairmiúil an iarratasóra. Cuirfear liúntais bhreise
leis faoi mar atá leagtha síos sna Rialúcháin Foirne bainteacha, más oiriúnach sin.

Gearrfar cáin an Chomhphobail ar an luach saothair agus déanfar asbhaintí eile faoi mar atá leagtha síos sna
Rialacháin Foirne. Tá sé saor ó chánacha náisiúnta, áfach.

Baineann feidhm ualúcháin Éireannach leis arb ionann agus 122 % í faoi láthair.

V. IARRATAIS

Ní foláir d’iarratasóirí an fhoirm oifigiúil iarratais a úsáid. Tá sí seo ar fáil san eagrán seo den Iris Oifigiúil nó is
féidir í a íoslódáil ó láithreán gréasáin an Fhorais: www.eurofound.europa.eu. Ní mór í seo a chomhlánú, a
shíniú agus a chur sa phost mar aon leis an curriculum vitae (b’fhearr é seo a bheith san fhormáid Eorpach: féach
http://europass.cedefop.eu.int/htm/index.htm) mar aon le litir as Béarla faoi na rudaí a spreagann iad agus
fótachóipeanna de cháipéisí taca (deimhnithe fostaíochta, teastais agus aon cháipéis eile mar thacaíocht lena
bhfuil á mhaíomh acu ar an bhfoirm iarratais). B’fhearr post cláraithe a úsáid agus is é 20 Aibreán 2007, faoi
mar a chruthóidh an postmharc, an dáta is déanaí lena seoladh chuig:

Aoife Caomhánach
Rúnaí an Choiste Roghnaithe
(Tagairt EF/TA/07/02)
An Foras Eorpach chun Dálaí Maireachtála agus Oibre a Fheabhsú
Bóthar Wyattville
Baile Uí Lachnáin
Baile Átha Cliath 18
Éire
r-phost: recruit@eurofound.europa.eu

VI. Faisnéis thabhachtach d’Iarratasóirí

— Ní foláir d’iarratasóirí an fhoirm oifigiúil iarratais a úsáid faoi mar atá sí ar fáil leis an bhfógra seo. Tá
leagan Word den bhfoirm iarratais ar fáil ag láithreán gréasáin an Fhorais ag www.eurofound.europa.eu.

— Ní mór an fhoirm iarratais a chomhlánú as Béarla.

— Ba chóir cáipéisí taca a chur isteach le d’fhoirm iarratais.

— Ní ghlacfar le haon iarratas nach bhfuil cáipéisí taca leis.

— Ná déan d’iarratas a stápláil ná a cheangal. Cuireann rudaí mar seo moill ar an gcomórtas toisc gur gá
gach clúdach agus ceangaltán eile a bhaint agus a chuileáil.

— Níl cead ag aon iarratasóir agus iad ag ullmhú a n-iarratas tagairt a dhéanamh ar dhálaí ar bith do
cháipéisí, iarratais nó d'aon fhoirm eile a cuireadh ar fáil maidir le hiarratais a rinneadh roimhe sin.

— Beidh ar iarratasóirí rathúla a fhaigheann tairiscintí fostaíochta cóipeanna bunaidh a dteastas, a
gcáilíochtaí acadúla nó a ndeimhnithe fostaíochta a sholáthar.

— Ní thabharfar cáipéisí taca ar ais do na hiarratasóirí.

— Beidh ar iarratasóirí a chuirtear ar ghearrliosta grianghraf reatha pas a sholáthar agus iad ag dul isteach
don teist agus don agallamh.

— Iarrtar ar iarratasóirí aon athrú maidir lena seoltaí a chur in iúl i scríbhinn gan mhoill agus uimhir an
chomórtais a lua.

— Déanfar na hiarratasóirí a thástáil maidir lena n-inniúlacht cainte agus scríofa i gcuid de na teangacha a
luaigh siad ina n-iarratais, nó iontu go léir.

— Cuirtear i gcuimhne do na hiarratasóirí go bhfuil obair agus breithniúcháin an Choiste Roghnaithe faoi
rún. Tá cosc ar iarratasóirí dul i dteagmháil go díreach nó go hindíreach leis an gCoiste Roghnaithe agus
tá cosc ar aon duine é seo a dhéanamh thar a gceann. Ní mór gach fiosrúchán a bhaineann leis an
gcomórtas nó aon iarratas maidir le faisnéis nó le cáipéisí a sheoladh chuig Rúnaí an Coiste Roghnaithe,
Aoife Caomhánach (r-phost: recruit@eurofound.europa.eu).

— Ní glacfar le hiarratais leictreonacha.

VII. COSAINT SONRAÍ

Déanfar gach sonra pearsanta a sholáthraíonn an t-iarratasóir a phróiseáil faoi réir an Rialacháin Eorpaigh
maidir le cosaint sonraí pearsanta, go áirithe Rialachán (CE) Uimh. 45/2001 ó Pharlaimint na hEorpa agus ón
gComhairle an 18 Nollaig 2000 um chosaint daoine aonair i gcás próiseáil sonraí pearsanta ag institiúidí an
Chomhphobail agus eagraíochtaí eile agus faoi saorscaipeadh a leithéid de shonraí. Déanfar iad a phróiseáil ar
mhaithe le feidhmíocht, bainistiú, agus aon fhaisnéis leantach a iarann an t-iarratasóir agus chuige seo amháin.
Beidh sé de cheart ag an t-iarratasóir a c(h)uid faisnéise pearsanta a rochtain agus í a cheartú má tá sí
míchruinn nó neamhiomlán. Má tá ceist ag aon iarratasóir faoi phróiseáil a c(h)uid sonraí pearsanta féadfaidh
sé/sí scríobh chuig an:

Oifigeach Cosanta Sonraí
An Foras Eorpach chun Dálaí Maireachtála agus Oibre a Fheabhsú
Bóthar Wyattville
Baile Átha Cliath 18
Éire

